
Kedaranatha Mahima

கேதா³ரநாத²மஹிம

Kedaranatha Mahima or Kedareshashivastuti Varnanam by Dikpalas and Devatas

கேதா³ரநாத²மஹிம அத²வா தி³க்பாலாதி³க்ரு’த கேதா³ரேஶஶிவஸ்துதி வர்ணநம்

தே³வ்யுவாச -

ஶ்ருதம் பா³ணாஸுராக்²யாநம் ப⁴வத: பரமேஶ்வர ।
கேதா³ரஸ்தா²நமஹிமாம் வதா³த்³ய ஶிவ ஶங்கர ॥ 1॥
ஸூத: -
மஹாதே³வோ மஹேஶாந்யா ப்ரு’ஷ்டோ த³க்ஷமகா²ந்தக்ரு’த் ।
தே³வீம் ப்ராஹாரவிந்தா³க்ஷ: கேதா³ரஸ்தா²நவைப⁴வம் ॥ 2॥
ஈஶ்வர: -
அஸ்தி க்ஷேத்ரவரம் தே³வி கேதா³ரம் பு⁴வி விஶ்ருதம் ।
தத்க்ஷேத்ரமஹிமா ஸுப்⁴ரு வேதை³ர்ந ஜ்ஞாயதே ஶிவே ॥ 3॥
தஸ்மிந் க்ஷேத்ரவரே தே³வி ப்³ரஹ்மாத்³யா விபு³வோத்தமா: ।
நிவஸந்தி மஹாபா⁴கே³ கேதா³ரேஶ்வரபூஜகா:॥ 4॥
தல்லிங்க³ஸத்³ரு’ஶம் லிங்க³ம் ந பூ⁴தம் ந ப⁴விஷ்யதி ।
ஹித்வா கைலாஸஶிக²ரம் கி³ரீஶோ வஸதீஶ்வர:॥ 5॥
ஸதா³ தத்ர மஹாஶைவா வஸந்தி ஶிவதத்பரா: ।
ப⁴ஸ்மருத்³ராக்ஷவீதாங்கா³ த்ரிபுண்ட்³ராவலிபா⁴ஸுரா:॥ 6॥
கேதா³ரேஶஸ்ய தே³வஸ்ய நித்யமாராத⁴நே ரதா: ।
ஷட்ஸஹஸ்ரம் ப²லாஹாரா வாய்வாஹாராஶ்ச பஞ்சகம் ॥ 7॥
த்ரிஸஹஸ்ராம்பு³பர்ணாஶா பா⁴ஸுரா: ஶிவதத்பரா: ।
ச்யவநா பா⁴ர்க³வாஶ்சைவ பா⁴ரத்³வாஜாஶ்ச காஶ்யபா:॥ 8॥
மௌத்³க³ல்யா வீதஹவ்யாஶ்ச வைஶ்வாமித்ராத்ரிஸம்ப⁴வா: ।
மத்பாத³பூஜகா:ஸர்வே கேதா³ரக்ஷேத்ரவாஸிந:॥ 9॥

ப்³ராஹ்மணா ப்³ரஹ்மஸத்³ரு’ஶா: ரு’க்³யஜு:ஸாமபாரகா:³ ।
நிவஸந்தி ஸதா³ தே³வி மம லிங்கா³ர்சநே ரதா:॥ 10॥
பஞ்சாக்³நிநிரதா: கேசித்த்ரேதாக்³நிஶரணா: பரே ।
நாரதா³த்³யாஶ்ச முநயோ வஸந்தி ஸததம் ஶிவே ॥ 11॥
க³ந்த⁴ர்வா:ஸித்³த⁴நாகா³த்³யா யக்ஷா: கிம்புருஷா:ஸதா³ ।
பத்நீபி: ⁴ ஶைலஶிக²ரே கேதா³ரஶ்வரஸேவிந:॥ 12॥
மாமாராத்⁴யம் ஸமாராத்⁴ய ப்³ரஹ்மவிஷ்ண்வாத³ய:ஸுரா: ।
ஸ்வம் ஸ்வம் ஸ்தா²நமவாபுஸ்தே கேதா³ரேஶஸமர்சநாத் ॥ 13॥
அத்ர கேதா³ரநாத²ம் யோ ஶிவராத்ரௌ சதுர்த³ஶீம் ।
உபோஷ்ய ப்ரயதோ ப⁴க்த்யா தே³வி யாமசதுஷ்டயம் ॥ 14॥
பூஜாம் குர்யாத்³பி³ல்வபத்ரை:ஸ மோக்ஷமதி⁴க³ச்ச²தி ।
அந்யத்ர கோடிலிங்கா³ர்சாப²லம் யத் ஸுரஸத்தமே ॥ 15॥
கேதா³ரேஶ்வரமௌலௌ து ஏகபி³ல்வார்பணாத்³தி⁴ தத் ।
ஏகம் வா போ⁴ஜயேத்³விப்ரம் கேதா³ரே கோடி தத்³ப⁴வேத் ॥ 16॥
போ⁴ஜயேச்சை²வமேகம் து தத³நந்தப²லம் ஸ்ம்ரு’தம் ।
தஸ்ய கேதா³ரநாத²ஸ்ய குண்ட³ம் பர்வதமூர்த⁴நி ॥ 17॥
க்²யாதம் கேதா³ரகுண்ட³ம் தது³த்பு²ல்லகமலோஜ்ஜ்வலம் ।
தத்குண்ட³பூதபாநீயை:ஸ்நாத்வா ஸந்தர்பயேத்பித்ரூ’ந் ॥ 18॥
பிதரஸ்த்ரு’ப்திமாயாந்தி த்³வாத³ஶாப்³த³ம் ஸுரேஶ்வரி ।
புராந்த⁴காஸுரம் ஹத்வா தச்சூ²லாக்³ரேண ஶங்கரி ॥ 19॥
த்வத்பிது: ஶிக²ரே புண்யே த்வயா தத்கா²நிதம் ஸர: ।
தஸ்மிந்ஸரஸி விஸ்தீர்ணே த்வத்தடே த்வத்தபோவநம் ॥ 20॥
மத்ப்ரீயதே த்வயா தே³வி விசீர்ணாऽத்ர தப:க்ரியா ।
தத்தீரே ஸ்தா²பிதம் லிங்க³ம் த்வயா கௌ³ரீஶ்வராபி⁴த⁴ம் ॥ 21॥
தல்லிங்க³த³ர்ஶநாதே³வ மம லோகே மஹீயதே ।
வஸிஷ்டா²த்ரிம்ரு’கண்ட்³வாத்³யா ப⁴ரத்³வாஜபராஶரௌ ॥ 22॥
து³ர்வாஸா கௌ³தமாத்³யாஶ்ச ப்⁴ரு’கு³கும்போ⁴த்³ப⁴வாத³ய: ।
த³தீ⁴ச்யாங்கி³ரஸோசத்²யா: ஜாமத³க்³ந்யோ மஹாப³ல:॥ 23॥

க்ஷேத்ரமுத்ஸாத்³ய விப்ரேந்த்³ரை: ப்ரார்தி²த: ஶமமாக³த: ।
ஹிமவந்மூர்த்⁴நி ஸரஸஸ்தீரே தப்யந்தி தாபஸா:॥ 24॥
கேதா³ரநாத²ம் த்³ரு’ஷ்ட்வா மாம் பூஜ்ய பி³ல்வை:ஸுகோமலை: ।
உபஹாரைஶ்ச விவிதை⁴ரபாரை: ப²லமண்ட³லை:॥ 25॥
ஈஶ்வர: -
தத்³கௌ³ரீஸரஸி ஸ்நாத்வா புண்யே பாபௌக⁴ஹாரிணி ।
வ்ரு’த்ரம் ஹத்வாத² ஜம்பா⁴ரிர்வஜ்ரேணாஸுரஸத்தமம் ॥ 26॥
ச²த்³மநா ஸ்வச்ச²ஸரஸி கௌ³ர்யாக்²யே பாபநுத்தயே ।
ஸ்நாத்வா ஸுரக³ணை:ஸார்த⁴ம் வ்ரு’த்ரஹா ஶுத்³தி⁴மாக³த:॥ 27॥
கேதா³ரநாத²ம் த்³ரு’ஷ்ட்வா மாம் ஶக்ர:ஸுரக³ணை:ஸஹ ।
துஷ்டாவ மாம் ததா³ ப⁴க்த்யா தத்ஸுதிம் ஶ்ர்ரு’ணு ஶாம்ப⁴வி ॥ 28॥
இந்த்³ர: -
ஶம்போ⁴ விஶ்வேஶ ப⁴ர்க³ த்ரிநயந ப⁴க³வந்காலகாலாந்த⁴காரே புரஹர து³ரிதாஹே
கோ⁴ரரூபாந்தகாரே ।
ஶமய ஶமய து:³க²ம் தை³த்யவர்கா³ரியுத்³த⁴ ஜ்வரஹர ப⁴யஹாரிந் பாஹிம்
கேதா³ரநாத²॥ 29॥
ஈஶ்வர: -
ஶக்ர: கேதா³ரநாத²ம் மாமேவம் ஸ்துத்வா ப்ரணம்ய ச ।
விஹாய பாபம் தத்³தே³வி த்ரிவிஷ்டபமகா³த் ததா³॥ 30॥
வருணோऽபி மஹாதே³வி விப்ரபா⁴ர்யாம் புராऽஹரத் ।
உசத்²யஸ்ய ப³லாத பாஶீ காமபா³ணப்ரபீடி³த:॥ 31॥
ஜலோத³ரமஹாரோக³க்³ராஹக்³ரஸ்தோऽப⁴வச்சி²வே ।
ப்ரணம்ய மாம் மஹாதே³வி கேதா³ரேஶம் ப்ரபூஜ்ய ச ॥ 32॥
விமுக்தஸ்தேந பாபேந மாம் ஸ்துத்வைவ ஸ ப⁴க்தித:॥ 33॥
வருண: -

மாரமார கரவீரஸுமாட்⁴ய ஸ்ரக்³த⁴ராமரவாராதி³ஸுபூஜ்ய ।
ஸம்ஸ்தி²தாமரக³ணேந்த்³ரபூ⁴த⁴ர பாஹி மாமகி²லபாரத³வீர்ய ॥ 34॥

kedAreshashivastutivarNanamkedAranAthamahimadikpAlAdikRRita.pdf 3



கேதா³ரநாத²மஹிம

ஈஶ்வர: -
ஸ்துத்வைவம் பாஶஹஸ்தோ மாம் நத்வா ஸம்பூஜ்ய மா ஶிவே ।
யயௌ ஸ்தா²நம் ஸ நீரோகோ³முக்தமேக⁴ இவோடு³ராட் ॥ 35॥
மாண்ட³வ்யேநாபி ஸுப⁴கே³ ஶப்தஶ்சண்டா³ம்ஶுநந்த³ந: ।
ஶாபமுக்த்யை ஸ கேதா³ரம் மாம் ப்ரணம்யாத² ஶூலிநம் ॥ 36॥
பி³ல்வபத்ரை:ஸமப்⁴யர்ச்ய ஸ்நாத்வா கௌ³ரீஸரித்தடே ।
புண்யாக்³நிஸப்தகைர்மந்த்ரை:ஸமுத்³தூ⁴ல்ய ஸ்வகாம் தநும் ॥ 37॥
துஷ்டாவ மாம் விஶுத்³தா⁴த்மா கேதா³ரேஶம் மஹேஶ்வரம் ।
யம: -
தஸ்து²ஷஸ்பதிமஹோ ப⁴க³வந்தம் ப³ப்⁴ருஶம் ச ஹரிகேஶமுதா³ரம் ।
ம்ரு’க³ம் ந பீ⁴மமுபஹத்நுமுக்³ரம் ப்ரஸாத்³ய பாபைர்ந பி³பே⁴மி ஶம்போ⁴ ॥ 38॥
ஈஶ்வர: -
ஏவம் மாமம்பி³கே ஸ்துத்வா முக்தஶாப:ஸ ஸூர்யஜ: ।
ஜகா³ம த³க்ஷிணாமாஶாம் பித்ரு’பி:⁴ பரிபாலிதாம் ॥ 39॥
குபே³ரோ யக்ஷராட்³தே³வி பௌலஸ்த்யேநாத² நிர்ஜித: ।
ஜகா³ம பரமாமார்திம் மாம் கேதா³ரம் ப்ரணம்ய ச ॥ 40॥
ஸம்ஸ்நாய கௌ³ரீஸரஸி ப⁴ஸ்மருத்³ராக்ஷபூ⁴ஷண: ।
தத்குண்ட³ஶோதி⁴தைர்நீரைர்பி³ல்வபத்ரை:ஸமர்ச்ய ச ॥ 41॥
யக்ஷராண்மாம் விரூபாக்ஷமஸ்தௌஷீஜ்ஜக³த³ம்பி³கே ॥ 42॥
குபே³ர: -
மீடு⁴ஷ்டம: ஶிவதமஸ்த்வமஸி ப்ரஸித்³த⁴ம் ஸித்³தா⁴ந்தஸாரமஹிமந் ம்ரு’ட³யாஶு
ஶம்போ⁴ ।
ஸம்ஸாரகோ⁴ரவிபிநோத்³ப⁴வதா³வத³க்³த⁴ம் த்வந்மூர்த⁴சந்த்³ரகிரணைர்மம
ஶீதயாங்க³ம் ॥ 43॥
ஈஶ்வர: -
இத்த²ம் ஸ யக்ஷராட்³தே³வி ஸ்துத்வா மாமக³ஜாபதிம் ।
த⁴நாதி⁴பத்யம் ஸம்ப்ராப உத்தராஶாபதிஸ்ததா³॥ 44॥
ஏவம் தி³ஶாநாமதி⁴பா விதி³ஶாம் பதயஸ்ததா² ।
அபீ⁴ஷ்டம் ப்ராபுரத்யர்த²ம் மாமாராத்⁴யைவ ப⁴க்தித:॥ 45॥

அக்³நிஶ்ச நிர்ரு’திர்வாயுரீஶாநோ மத்³க³ணோத்தம: ।
ஸத்ஸாரூப்யம் முதா³ ப்ராப மாம் கேதா³ரம் ஸமர்சயந் ॥ 46॥
துஷ்டுவுர்விதி³ஶாம் நாதா² விப்ரஶாபப்ரபீடி³தா: ।
அக்³நிஶ்ச ஸர்வப⁴க்ஷத்வம் நிர்ரு’தி: பாபகாரிதாம் ॥ 47॥
வாயுராயாஸராஹித்யமீஶாநோ மத்ஸ்வரூபதாம் ।
அக்³நிவாயுநிர்ரு’தீஶாநா: -
மஹாதே³வோ தே³வ:ஸகலஜக³தா³ராத்⁴யசரணோஜக³த்³ரக்ஷாஶிக்ஷாஸ்தி²திஜநநசாதுர்யகரண:

।
ஹரிர்ப்³ரஹ்மா ஸ்கந்தோ³ க³ணபதிருமா ஶக்ரதி³திஜாஸ்த்வத⁴ர்வாணேஷு த்வம்
ப்ரதி²தயஶஸோ வை தவ நம:॥ 48॥
ஈஶ்வர: -
ஏவம் ஸ்துத்வாऽத² தே ஸர்வே விதி³ஶாம் பதயஸ்ததா² ।
லேபி⁴ரே பரமாம் ஸித்³தி⁴ம் கேதா³ரஶ்வரபூஜநாம் ॥ 49॥
முநயஶ்சாபி தே³வேஶி விஶ்வாமித்ரோऽத்ரிரங்கி³ரா: ।
தேபுஸ்தபோ மஹாகோ⁴ரம் ஜ்வலத்பஞ்சாக்³நிமத்⁴யகா:³॥ 50॥
ப்³ராஹ்மண்யப்ராப்தயே தே³வி விஶ்வாமித்ரேண ஸம்ஸ்துத:॥ 51॥
விஶ்வாமித்ர: -
கா³யத்ர்யா ப்ரதிபாதி³தோऽஸி ப⁴க³வந் ஸம்ஸாரஸம்ப⁴ர்ஜகோ

ப⁴ர்க³ஸ்த்வம் ஸவிதுர்வரேண்யமஹஸஸ்த்வாம் ஸர்வதா³ தீ⁴மஹி ।
தேஜஸ்த்வாத்மக³தம் தி³நோத³யவிதௌ⁴ விப்ராதி³பி⁴ர்த்⁴யாயஸே

பு³த்³தி⁴ம் நிஶ்சயகாரிணீம் ச ப⁴க³வந் ஸஞ்சோத³யஸ்யாந்தர:॥ 52॥
அத்ரி: புத்ரவிஹீநஶ்ச ரிரிசாநோऽந்வதப்யத ।
ஔர்வாய புத்ராந் த³த்வா ஸ்வாந் புத்ராநாப்தும் ததா³த்³ரிஜே ॥ 53॥
இஷ்டவாம்ஶ்சாதிராத்ரேண ஹ்யஸ்மிந் பூ⁴த⁴ரஸத்தமே ।
மாம் ஸ்துத்வா சாம்பி³கே புத்ராம்ஶ்சதுர: ப்ராப்தவாம்ஸ்ததா³॥ 54॥
அத்ரி: -
ராஜாநம் த்வாமத்⁴வரேஶ ச ருத்³ரம் ஹோதாரம் த்வா ஸத்யயுஜம் ச ரோத³ஸ்யோ: ।
வித்³யுத்பாதஸமாத³சித்தமரணாத்பூர்வம் ஶிவம் ஶாஶ்வதம்

ப்ராப்தோऽஸ்ம்யந்வஹமேகமேவ ஶரணம் ஹிரண்யரூபமவஸே க்ரு’ணுத்⁴வம் ॥ 55॥
மந்த்ரார்த²வாத³விதி⁴ஷு ஶ்ருதிஷு ப்ரவ்ரு’த்தா:தாஸு க்ரியா மக²ஶதோத்த²ப²லைர்விசித்ரை:
।
போஷம் ரயிம் ஸ்வர்க³மத² ப்ரஜாம் பஶூந் புஷ்டிம் ப்ரதிஷ்டா²ம் ச ததோ²ஜஸி த்வம்
॥ 56॥
தத்ர ப்ரரோசகபதே³ஷு நிவிஷ்டசித்தா: கிம் நஶ்வரை: ப²லக³ணை: ப்ரமதா²தி⁴நாத² ।
த்வாமத்⁴வரேஶ்வரமஹோ ப²லதா³நஶீலம் நாராத⁴யந்தி ஸஹஸா ஜட³பு³த்³த⁴யஸ்தே
॥ 57॥
அங்கி³ராஶ்ச மஹாதே³வி கேதா³ரேஶமதா²ஸ்தவீத் ।
ப்⁴ராத்ரா விநிக்ரு’த: பூர்வம் தௌ³ராத்ம்யௌத்³த⁴த்யக³ர்விணா ॥ 58॥
அங்கி³ரா: -
தத்²யம் த்வதீ³யஜந இத்யயி ஸாமிசந்த்³ரசூட³ ப்ரபோ⁴ மயி மஹாக⁴ஸமுத்³ரகாயே ।
த்வம் வேத³கீ³த அதி⁴வக்த்ரு’தயா ப்ரஸித்³த⁴ பாஹீஶ மாமதி⁴கயா ஸஹமாந ஶம்போ⁴
॥ 59॥
ஏவம் ஸ்துத்வாऽத²முநய:ஸ்வாபீ⁴ஷ்டம் ப்ராபுரம்பி³கே ।
கேதா³ரேஶப்ரஸாதே³ந அந்யே ஸர்வே மருத்³க³ணா:॥ 60॥
ஸூத: -
கோ வா கேதா³ரலிங்க³ம் ஜநிஶதவிததாபாரபாபைகப⁴ங்க³ம் ப்ராலேயாசலகந்யகாபரிலஸத்³வாமாங்க³ஸங்க³ம்
ஸதா³ ।
த்³ரு’ஷ்ட்வாऽநங்க³பு⁴ஜங்க³ஸங்க³ஜநிதாமந்தா³ங்க³கோபஸ்பு²ரத்பா⁴லாபாங்க³க்ரு’தாங்க³ஸங்க³ரஹிதம்
ஶ்ரீஶங்க³மீஶம் ப⁴ஜே ॥ 61॥
॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ கேதா³ரநாத²மஹிம அத²வா
தி³க்பாலாதி³க்ரு’த கேதா³ரேஶஶிவஸ்துதி வர்ணநம் ஸம்பூர்ணம் ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 11॥

- .. shrIshivarahasyam . bhargAkhyaH panchamAMshaH . adhyAyaH 11..

Notes:

The Kedarnatha Jyotirlinga is located in Kedaranatha Shiva Kshetra, near Kedara Kunda.

Shiva describes the merit of worshipping at Kedaresha, especially during Shivaratri

and (Krishna) Chaturdashi tithi-s. The Dikpala-s and Rishi-s (Vishvamitra, Atri and

Angiras) worshipped Kedareshwara Shiva with the above mentioned Stuti. Kedaranatha

Shiva Kshetra is also an abode to Shivalingas known as Gaurishwara, Nandishwara,

Skandeshwara and Ganeshwara.

The shloka numbers are maintained per the source text.

Proofread by Ruma Dewan

Kedaranatha Mahima

